
حوكمى حه‌جى منداڵ
پرسیار : ئایا حه‌جی منداڵ دروست وسه‌حیحه‌ وجێگای حه‌جی فه‌رزی بۆ ده‌گریته‌وه‌ ؟

وه‌ڵام : به‌ڵێ حه‌جی منداڵ دروست و سه‌حیحه‌ وپاداشته‌كه‌ی بۆ دایك و باوكی ده‌بێت، به‌ڵام ئه‌و منداڵه‌ی كه‌ حه‌ج ده‌كات حه‌جی فه‌رزی له‌سه‌ر لاناچێت وده‌بێت پا ش باڵغ بوون ئه‌گه‌ر توانا وده‌سه‌ڵاتی هه‌بوو جارێكی تر حه‌ج بكاته‌وه‌، ئه‌ویش به‌به‌ڵگه‌ی ئه‌م  فه‌رمووده‌یه‌ : 

عَنِ ابْنِ عَبَّاسٍ رضي الله عنهما أنَّ امْرَأَةٌ رَُفَعََتْ إِلَي النَّبِىِّ (صلی الله علیه وسلم) صَبِيًّا فَقَالَتْ: أَلِهَذَا حَجٌّ؟ قَالَ: «نَعَمْ وَلَكِ أَجْرٌ» { رواه مسلم 409/1336 وابو داود 1736} واته‌ : عه‌بدوڵڵاى كوڕى عه‌بباس ره‌زاى خوایان لێ بێت ده‌ڵێت: (ئافره‌تێك منداڵێكى به‌رز كرده‌وه‌ بۆ پێغه‌مبه‌ر (صلی الله علیه وسلم) تابیبینێ-و وتى: ئه‌مه‌ حه‌جى بۆ هه‌یه‌ و دروسته‌؟ فه‌رمووى: به‌ڵێ و پاداشته‌كه‌ى بۆ تۆیه‌.
عَنِ السَّائِبِ بْنِ يَزِيدَ قَالَ حُجَّ بِى مَعَ رَسُولِ اللَّهِ (صلی الله علیه وسلم) وَأَنَا ابْنُ سَبْعِ سِنِينَ. { رواه البخاري 1858 واحمد 3/449} واته‌ : سائبى كوڕى یه‌زید ره‌ازى خواى لێ بێت ده‌ڵێت: له‌گه‌ڵ پێغه‌مبه‌ردا (صلی الله علیه وسلم) حه‌جیان پێكردم له‌كاتێكدا كه‌ ته‌مه‌نم حه‌وت ساڵ بوو.
به‌ڵگه‌ی كردنه‌وه‌ی حه‌جه‌كه‌شی پا شباڵغ بوون ئه‌م فه‌رمووده‌یه‌یه‌ : عن ابن عباس رضي الله عنهما أن النبي صلى الله عليه وسلم قال : أيما صبي حج ثم بلغ الحنث فعليه أن يحج حجة أخرى , وأيما عبد حج ثم أعتق فعليه حجة أخرى . {أخرجه ابن أبي شيبة والبيهقي بإسناد حسن} واته‌ : پێغه‌مبه‌ری خودا (صلی الله علیه وسلم) ده‌فه‌رموێت : هه‌ر منداڵێك حه‌جی كرد وپاشان باڵغ بوو، ئه‌وه‌ له‌سه‌ری پێویسته‌ حه‌جێكی تر بكاته‌وه‌، وه‌هه‌ر كۆیله‌یه‌ك حه‌جی كرد و پاشان ئازادكرا ئه‌وه‌ له‌سه‌ری پێویسته‌ حه‌جێكی تر بكاته‌وه‌ .
خوای گه‌وره‌ش زانا وشاره‌زاتره‌ ....

